
Urkiolako Parke Naturalak,
Euskal Herrian, Durangaldeko

Mendien eremu barruan kokatuta
aurkitzen delarik, historia, geografia
eta paisaia alorrean interes handiko
zona du kokaleku. Egin-eginean
ere, bertako erdiko zonaldean,
Urkiolako Mendatean, San Antonio
Santutegiaren aurrekaldean, Toki
Alai baserrian aurkitzen da Parkeko
Harrera eta Interpretazio Zentroa.
Bertan lor daiteke Parkeak eskain-
tzen dituen baliabideei zein ikuspe-
gi honetatik antolatutako iharduerei
buruzko beharrezko informazioa.
Kristautasuna sartu aurreko gerta-
kari historikoen kokagune eta, gero-
ago, kristau garaietan sarbide gune
izan zelarik, zona honek, dauzkan
paisaia malkartsuenekin bateragarri
izan delarik, bertako haitz gainetan
kultur kutsu izugarria kontserbatu
du. Gaur egun, nolabait, oreka man-
tendu edota lortu nahi da kontser-
bazio horren eta bertako lurren
ustiapen edota ohizko erabileren
artean.
Garrantzitsutzat joak izan eta Parke
Natural honen sorkuntza bultzatu
duten erizpideek aipamen zuzena
egiten diete, mendez mende etorri-
tako sineskera motologikoei zein
geroago izandako bilakaera erlijio-
soei zuzenean loturik ageri den bila-
kaera historikoari edota, malda
bilutz gorrietako landaretza urriak
-inoizka zuhaitzak- dituztela beheal-
deetan, haranetarantz dauden baso
trinkoekin kontrastasuna eginez
ageri diren kareharrizko gailurren
irtenuneek eratutako inguruguneari.

Gaur egun Urkiolako
Parke Naturalak

barne hartzen duen lurral-
dea Aramotz-Eskuagatx
m e n d i z e r r a k ,
Durangaldeko mendiek
(Mugarra-Anboto) eta
Arangio mendizerrak
mendebaldetik ekialdera
osatzen duten mendi-mul-
tzoan kokatzen da. Zona
hau Bizkaiko Lurralde
Historikoko hego-ekialde-
ko muturrean kokatzen da
eta Arabako Lurralde
Historikoko zati txiki bat
ere barne-hartzen du.
Arangoiko mendizerra ale-
gia.
Orografiak, Parke osoan
gorabeheratsua, garaiera-
maila gehitzen du arian mendebaldetik ekialdera.
Aramotzeko mendiguneak Urtemondoko gailurrean 789
metroko garaiera hartzen du eta bere punturik gorenenean,
aldiz, mila metrotik gora (Leungana, 1.018 metro).
Eskuagatx mesetako gailurik garaiena Arrietabasoko gailu-
rra da, 1.018 metrokoa. Parkeko ekialdeko erdian, Untzillatx-
Alluitz-Anboto mendilerroan, errepikatu egiten da arestian
adierazitako gehikuntza eta, horrenbestez, mendilerroak
Untzillatxen 935 metro dituen arren, gora egiten du Anboton
dituen 1.330 metroetara heldu arte, izan ere, Anboto da
mendilerro honetako eta Parke osoko gailurrik garaiena.
Parkeko ekialdeko muturrean Tellamendi mendiak ematen
dio amaiera gailurreriari eta bertan garaiera 894 metrora arte
jaisten da. Arangioko mendiguneak arestian adierazitako
mendilerroekiko kokapen ortogonala duenez mendigune
berezia da Parkearen barruan kotarik garaiena Orixol men-
dian du, 1.128 metro.
Zortzi udalerrik osatzen dute Parkea, hauetako zazpi
BIzkaiko Lurralde Historikoan kokatzen dira eta zortzigarre-
na Arabakoan. Udalerri hauek honako azalera dute parkean: 

Bizkaia: Abadiæo (1.213 Ha), Amorebieta-Etxano (120 Ha),
Atxondo 8636 Ha), Dima (1.500 Ha), Durango (100 Ha),
Izurtza (56 Ha), Maæaria (1.293 Ha). Araba: Aramaio (850
Ha).
Urkiolako Parke Naturalaren mendipean herrigune asko
kokatzen denez, leku askotatik sar daiteke bertara. Izan ere,
herrigune hauetako bakoitzetik mendigunean barneratzen
diren bide-zidor eta pistak abiatzen dira.
Hala eta guztiz ere, Parkearen erdigunera heltzeko modurik
erosoena Durango eta Gasteiz lotzen dituen Bi-623 (A-623
Araba aldetik abiatuz gero) eskualde-errepidea hartzea da.
Errepide hau Parkea iparraldetik hegoaldera zeharkatzen
duen errepide bakarra da eta erdi bitan banatzen du Parkea.
Parkearen iparraldera, Aramotzeko mendigunera, sartzeko
Dimako Artaun, Oba edo Baltzola auzoetaraino barneratzen
den BI-3543 toki-errepidea har daiteke, Igorre eta Otxandio
lotzen dituen errepidea hain zuzen ere. Mendigunearen
beste aldean, N-634 errepide nazionaletik abiatu eta Eubako
Bernagoitia auzotik barrena sartu ahal izango gara Parkean.
Durango eta Arrasate lotzen dituen Bi-632 eskualde-errepi-
dea Parkearen ekialdeko sektorearen mendipeaz zehar
bideratzen da eta honetatik abiatuta erraz hurbil gaitezke
Mendiola, Axpe edo Arrazolara, azken hau Anboto mendia-
ren oinean bertan kokatua.
Arangio mendigunera sartzeko nahikoa da Arrasate eta
Legutiano lotzen dituen A-2620 toki-errepidetik igarotzea.
Arangioko mendigunera inolako arazorik gabe sartu ahal
izango gara ondoko leku hauetatik abiatuta: Aramaioko
Gantzaga edo Etxaguen auzoetatik Kurtzeta mendetatik
bertatik edo hemen A-3941 errepidea hartu eta Oleta auzo-
raino joanda -Oleta ere Aramaioko auzo bat da, alabaina,
Arangioko mendiguneko mendebaldeko isurialdean dago
kokatua-.

Urkiolako Parke Naturalean zimentu
naturala berau osatzen duten

material harritsuek eratzen dute eta
hauen gainean, zuzenean, landare-
estaldura kokatzen da eta honen gaine-
an, azkenik, fauna naturala, bai eta giza
jarduera eta honen ondorioak ere.
Parkeari ezartzen zaizkion mugen
barruan harri mota desberdinak aurki
ditzakegu, dena den, guztiek ezaugarri
bat dute komunean: harri sedimentario-
ak dira. Harri sedimentarioak definizioz,
ingurune eta epealdi jakin batean mate-
rialak etengabe metatzearen ondorioz
eratutako guztiak dira. 
Horrenbestez, Urkiolako Parke
Naturaleko harrien jatorri,
sedimentarioaren nozioa
abiapuntutzat hartuta, ez da
harritzekoa gertatuko bertan
aurki ditzakegun material lito-
logikoak kararri, marga,
harearri, buztinez osatuta
egotea, bai eta aurrekoak
proportzio desberdinetan
nahasten dituzten bitarteko
harriez ere: kararri buztintsu,
marga, harearri, buztin eta
abarrez. Izan ere, material
hauen jatorria gaur egun eta
zenbait prozesu geologikoen
ondorioz zementaturik eta

trinko agertzen
zaizkigun antzina-
ko sedimentu sol-
teetan bilatu behar
dugu, hala nola,
karekizko lokatze-
tan, buztin-lokatze-
tan eta hareetan.
Parke honetan
azaleratzen diren
harri mota anitzen
artean mota bat
da nagusi bolu-
mena, hedadura
eta ikusgarritasu-
na kontuan iza-

nik: kararria.
Kararriak kaltzio-karbonatoz daude osatuta eta jatorri
desberdina izan dezakete: kimikoa, sedimentarioa
eta organikoa. Dena den, harri-masa handietan
Parkearen goi-kotak ia erabat hartzen dituzten harri-
masa izugarri eta ikusgarrietan esate baterako, oro
har, hauen guztien konbinazioa gertatzen da. Honela,
litologi mapan arrezife-kararriek hedadura handia
hartzen dute eta gunerik garaienenekin lotzen dira.
Hortaz, E sektorean Alluitz (1.039 m), Elgoin (1.240
m), Anboto (1.330 m), Izpizte (1.062 m) eta Orixol
(1.128 m) tontorrek osatzen dituzten kararrizko gailu-
rreriak aurki ditzakegu eta hauek dira, hain zuzen ere,
Parkean topa ditzakegun gunerik garaienak; W sek-
torean, era berean, Urtemondo (786 m), Mugarra
(965 m), Leungana (1.008 m) kararrizko gailurrak
aurki ditzakegu Aramotzeko mendigunean eta

Kanpantorrieta (1.016 m) eta Errialtabaso (1.018 m) kara-
rrizko gailurrak Eskuagatxeko mendigunean.
Mugarritik Anbotora, NW-SE norantzan, luzatzen diren kara-
rrizko malkar izugarriek erakartzen dute  arreta, geologiaren
ikuspegitik, Durangaldean. Kararrizko masa hauek ohiko
kararri urgoniarrak dira, oso trinkoak eta kolore gris argikoak
eta koral kolonial masiboen aztarna ugari dute, bai eta rudis-

to eta ostreidoen maskor handi ugari ere. Kararrizko masen
artean bestelako harri-masak tartekatzen dira: kararri beltz
hareatsuak, kararri buztintsua plaketan, kararri margatsuak
eta abar.
Urkiolako Parke Naturalean nagusitzen den bigarren harri
sedimentarioa tamaina txikiko ale oso heterogeneoen aglo-
merazioa da, aglomerazio hau harri detritikoz osatuta dago,

batik bat harearriak eta honen aldagaiak. Litologi
mapan ikus dezakegunez, harri-mota honek hedadu-
ra handia hartzen du Parkearen SE sektorean eta
Saibigain (945 m) eta Urkiolagirre (1.011 m) tontorrak
dira harri-mota honek hartzen dituen punturik garaie-
nak. Kota txikiei dagokienez, aldiz, hegoalderantz
Otxandioraino, Parkearen mugez kanpo, hedatzen
da.
Sektore honen ezaugarri gisa, oinaldean harearri
zurixka edo gris argiak azaltzen dira horixkagoak oso
aldatuta badaude, ale fin edo ertainez daude osatuta
eta, batzuetan, koartzazko harkoskoak dituzte, zona
konglomeratuak osatuz.
Litologiaren gainerakoa harri sedimentario anitzen
nahasketa da: kararri buztintsuak, Parkearen hegoal-
deko muturrean kokatuak Tellamendiren iparraldean
eta kararri urgoniarrekin kontaktuan agertzen diren
harearri, buztin eta margen konplexua. Konplexu hau
kararri urgoniarrekin kontaktuan agertzen da, zuzene-
an hauen aurretik sortu baitzen.
Urkiolako Parke Naturalaren erliebe konplexua bere
konposizio eta ezaugarri geologikoen ondorio zuzena
da. Erliebearen forma guztiek substratu litologikoak fin-
katutako ildoa jarraitzen dute. Horrenbestez, ez da
harritzekoa gailurretan kararri masiboak nagusitzea.
Izan ere, higadura bereizgarriko prozesu hautakor
batek modelatu du erliebea, harria ahul eta bigunagoa
den lekuetan azkarrago eraso eta indusi du gainazala
eta kararrizko gailurrak, harri gogorrago eta higagai-
tzagoaz osatuak, ezproien antzera gailendu dira.

Datazio-modu desberdinen bitartez, jakin badakigu
Urkiolako ParKe Naturalean azaltzen diren material

sedimentarioek 110 eta 140 milioi urte artekoak direla, hots,
aurkitutako harri zaharrenek 140 milioi urte dutela eta gazte-
enek 110 milioi urte. Hauek guztiak, beraz, 30 milioi urteko
epealdian sortu ziren. Urkiolako Parkeko mendi eta haranak
orduz geroztik al daude bertan? Ez.
Geologiak denboran zehar eta espazio jakin batean gertatu
eta gaur egun antzeman daitezkeen zenbait gertakari eragin
dituzten gertaerak ditu aztergai, hau da, geologia gaur egun-
go paisaia geologikoaren sorrean izandako fase desberdi-
nak, urratsez urrats, berreraikitzen ahalegintzen da.
Hortaz, noiz sortu da Urkiolako Parkeak gaur egun erakus-
ten digun erliebea? Duela gutxi, oraintxe ikusiko dugunez.

Parkearen arean agertzen diren harririk zaharrenak aztertuz,
Neocomiense izeneko pisu geologikoari dagozkiola kontura-
tuko gara. Neocomiense garaia Aro Sekundario edo
Mesozoikoko Kretazikoaren oinarri edo hasiera da, sedi-
mentuan biltzen diren fosilek frogatzen dute harri hauek 140
milioi urteko adina dutela. Fosil hauek, era berean, harri
hauek itsas jatorria zutela erakusten digute, izatez, maiz
agertzen dira harri hauetan itsas organismoak, hala nola,
ekinoideoak, gastropodoak eta bibalbioak.
Material haretsu eta buztintsu hauen gainean kararri-izaera
duten beste sedimentu indartsu eta masiboak agertzen dira:
kararri urgoniarrak, arrezife-kararri gisa ere ezagunak, beren
jatorria, koralezko arrezifeak alegia, aipatuz. Duela 120 milioi
urte Kantauri itsasoak ez zuen gaur egungo itxura, sakonta-
sun txikiko itsas beso mehar bat besterik ez zen.

Garai hartan nagusi zen
klima tropikalari eta antzina-
ko itsaso horrek zuen sakon-
tasun txikiari esker, aurreko
materialen gainean organis-
mo eraikitzaile anitz hasi zen
instalatzen, koral kolonialak,
gaur egungo arrezife tropi-
kaletan garatzen direnen
antzekoak, Rudistoen kolo-
niak, gaur egun ez dago
halako organismorik, eta
ostreido-meta handiak batik
bat.
Denboraren poderioz, gai-
nazalerantz hazten ziren
organismoek ordurako hilik
zeuden organismoak beren

URKIOLAKO PARKE NATURALAREN HISTORIA
GEOLOGIKOA

A azpian zapaldu eta trinkotzen zituzten, honela
jatorri biologikoko eta kararrizko material kopuru
handien metaketa gertatu zen
etengabe.Kararrizko materialaren metaketa
honek osatzen zuen arrezifeen gunea eta meta-
keta hau da, azken finean, Durangaldeko men-
dietan, hots, Urkiolako Parke Naturaleko gailu-
rrik garaienetan, nagusi diren kararri-masa itze-
len jatorria.
Duela 110 milioi urte antzinako itsasoa, ordura
arte mehera eta sakontasun txikikoa, zabaltzen
eta sakontasuna handitzen hasi zen eta, ondo-
rioz, koralezko arrezifeen urrezko garaiari
amaiera heldu zitzaion eta hare eta buztin sedi-
mentu finak hasi ziren metatzen.
Urkiolako Parke Naturalaren historia geologikoa-
ren lehen fasea une horretan amaitzen da, ala-
baina, gogoan izan behar dugu oraindik ere
sortu berri itsaso baten azpian gaudela.
Historia geologikoaren bigarren fasea ez dago,
zoritxarrez, parkearen mugen barruan erregistra-
turik eta berau aztertzeko inguruetako harrietara jo beharko
dugu. Badakigu Urkiolako azken harriak itsasoaren hondoan
metatzen diren aldi berean, inguruetan itsaspeko laba bol-
kanikoko kolada bortitzak barreiatzen zirela. Honela,
Untzillatx-Anboto gailurreriaren norantza berean, NW-SE,
eta honekin paralelo, itsaspeko jatorri nabarmena duten
kuxin-labez osatutako basalto-metaketak daude.
Laba bolkanikoak harri-material urtuak dira, lurraren zona
sakonetik arrailaduren bitartez azaleratzen direnak.
Lehorrean azaleratzen badira kono bolkanikoetatik jariatzen
diren ibaiak osatzen dituzte, itsasoan eta sakontasun han-
dian azaleratzen direnean, ordea, uraren presioak hauen
eztanda eragozten du eta berehala hozten ditu. Kasu haue-
tan, hortaz, ez dira, lehorren ez bezala, laba-ibaiak sortzen,
magmak arrailaduretatik irten ahala bikorrak sortzen ditu eta
oraindik ere beroak eta plastikoak direnez, bira-biraka jausi
eta hondoan metatu egiten dira bola edo kuxin itxura hartuz.

Gaur egun kuxin-labak sortzen ari dira dortsal ozeanikoen
ardatzetan, hau da, kontinenteak bereizi eta itsasoak, beraz,
handi eta zabalagoak egiten diren guneetan.
Duela 100 milioi urte arrailadura sakonak sortu ziren antzi-
nako Kantauri itsaso tropikalean, itsasoak sakonera eta
zabalera handitu zituen eta antzinako kostaldeak Plaka
Iberiarra eta Plaka Euroasiarra urrundu egin ziren. Itsaspeko
labek hala frogatzen dute.
Itsasoaren zabaltze-mugimendu hau �Kantauri itsasoaren
irekiera� gisa ezagutzen da eta 50 milioi urte iraun zuen.
Kantauri itsasoaren irekierak jarraipena izan zezakeen, ala-
baina, funtsezko gertakari batek erabat aldatu zuen ordura
arteko joera.
Gogoan izan dezagun oraindik ere hedatzen eta handitzen
ari den itsaso batean urperatuta jarraitzen dugula. Hala eta
guztiz ere, duela 45 milioi urte inguru, Plaka Iberiarrak, hasie-

ra batean Plaka Euroasiarretik aldendu zena,
Plaka Afrikarraren bultzada jasan eta Plaka
Euroasiarrerekin topo egin eta honen azpian
sartu zen. Hemen dugu Urkiolako Parke
Naturalaren historia geologikoaren hirugarren
fasea: orogenia Piriniarra.
Plaka Iberiarraren eta Euroasiarraren Talka
makal baina ezinbestekoaren ondorioz, bi plaken
artean talka gertatu aurreko garai desberdinetan
metatutako itsas sedimentuak tolestatu eta kon-
primitu egin ziren eta, aldi berean, izugarrizko
garaieretaraino goratu ziren. Honela sortu ziren
Mendikate Piriniarraren gailur garaiak eta hauen
inguruko erliebe kontinental guztiak, ordura arte
beste garai bateko itsas sedimentu zirenak. Hau
da, ondorioz, Euskal Herriko mendi guztien altxa-

tzearen historia eta
hauxe da gure mendieta-
ko zein Pirinioetako
harrietan beste garaieta-
ko itsas izakien fosilak
aurkitzearen arrazoia.
Ikusgarria gertatzen da
kostaldetik urrun, lehor-
lehorrean, eta itsas mai-
laren gainean oso
garaiera handian antzi-
nako itsas organismoak
aurkitzea, are gehiago
1.000 metrotik gorako
garaieran koralezko arre-
zife osoak aurkitzea,
Durangaldeko erliebe
nabarmenen zati handi
bat osatuz. Hala ere,
gaur egungo erliebea ez
da duela 40 milioi urte itsas hondoa
erabat  goratu ondoren osatu zen
erliebearen irudia.
Urkiolako Parke Naturalaren erliebe
eta historia geologikoaren laugarren
eta azken fasean sartzen gara: higa-
duraren fasea.
Higadurak desgastea, suntsipena
esanahi du, Itsas hondoetan sedi-
mentazioa, metaketa, pilaketa eta eraikuntza nagusi bada,
ez da gauza bera gertatzen erliebe kontinentalekin, hauek
arian desgastatzen eta higatzen dituzten etengabeko eraso-
ak jasaten dituzte eta, azkenik, higatutako material guztiak,
luze edo laburrago eta makal edo biziago izan daitekeen ibil-
bide baten ondoren, itsasoan amaitzen du eta horretarako

garraio-agente batez baliatzen
dira, normalean drenaje-sareaz
edo haizeaz. Hau da sedimenta-
zioaren zikloa: higadurak erliebe
kontinentalak desgastatu egiten
ditu eta garraio-agenteek honda-
kin-materialak edo sedimentu
potentzialak (buztin, hare, harkos-
koak) itsasoraino arrastatzen

dituzte eta bertan metatzen dira, itsas hondoan geruzak osa-
tuz. Higidura orogeniko batek itsas sedimentu hauek goratu
eta erliebe kontinental berriak sortzen baditu, berriro eman-
go litzaioke hasiera sedimentazioaren zikloari.
Honela bada, duela 40 milioi urte erliebe kontinentala osatu
eta berehala hasi zen harriak bigunago ziren guneetan eta,
ondorioz, egenteen erasoaren eragina nabarmenagoa zen

guneetan higatzen edo desgastatzen.
Horrenbestez, erliebeak gaur egun
azaltzen duen itxura, Urkiolako Parke
Naturalean zein inguruko mendigune
guztietan, 40 milioi urteko higadura
etengabearen ondorio da, hau da, 40
milioi urte iraun duen gainazaleko
erliebearen eskultura-lana da gaur
egun ikusten dugun emaitza.
Geologia historikoak harantzago jo
dezake eta bosgarren fase batez hitz
egin genezake, izatez, erliebearen
eskultura-lanak aurrera darrai higadu-
ra natural eta makalaren eskutik, ala-
baina, maiz esku higatzaile bortitz,
azkar eta suntsitzaileago baten eragi-
nak aldatu egiten du adierazitako pro-
zesuaren martxa: giza espeziearen
eta teknologiaren eraginak.

Historia geologikoaren gorabeheratako batea, Plaka Iberiarraren eta
Plaka Euroasiarraren arteko talka gertatu zen. Indar-aurkaketa honen
ondorioz, garai batean itsas sedimentuak izan ziren materialak goratu
egin ziren eta, bitxia badirudi ere, gaur egungo mendiak sortu dituzten.

Urkiolako Parke
N a t u r a l a r e n

barruan paisaiak modu-
latu berezi bat azaltzen
du, beren substratuen
litologian kararria nagu-
si duten gune guztiek
bezalaxe: erliebe karsti-
koa.
Kararria, arestian aipatu
denez, kaltzio-karbona-
to proportzio handia
duen sedimentarioa da.
Bestetik konposatu
kimiko hau eraz disolba-
tzen da gas karbonikoz
kargatutako urtean,
honela, uraren erasoak
eragin nabarmena du
kararrian, kararria higatu eta modelatu egiten baita
disolbatzearen ondorioz.
Kararria nagusi den inguruneetan antzematen den gai-
nazaleko paisaia oso tipikoa da, harria soila dagoen
guneetan oso antzematen baitira disoluzioaren ondorio-
ak. Eskala txikian, harrien gainazala desgastaturik dago
eta ubideska borobilduak eta olatuen antzeko kiribildu
edo gailurrak azaltzen ditu higaduraren ondorioz. Beste
kasu batzuetan, disoluzio zirkularreko fenomenoak
antzeman daitezke, harriak gasta zulodun baten itxura
hartuz. Eskala handiagoan, berriz, harritzak eta guztiz
pitzatuta dauden zoruak aurki ditzakegu eta gainazale-
an ez da urik agertzen, ur guztia harrietako arrailadure-
tatik kararri-masaren barnerantz iragazten baita, diakla-
sen sarea -arrailadurak-gero eta gehiago disolbatuz eta
handituz.
Gainazaletik iragazten den urak
harria disolbatu ahala hartzen du
sakonera eta haitzuloak eta lur-
peko galeria-sare konplexua sor-
tzen ditu. Haatik, maila iragaz-
kaitz batera heltzen denean, irte-
era bat bilatzen du eta iturri bat
edo ur-sorburu bat gauzatzen
du.
Bestetik, lurpeko sare konple-
xuak kanpoaldearekin dituen
komunikazioak nabarmenagoak
izan daitezke. Hortaz, aldartez,
gainazaletik, bideratzen den ura

bat batean desager daiteke lurperantz hobi baten bitar-
tez. Halaber, gainazalean zuzenean lurpeko sarearekin
lotzen diren zulo bertikalak topa ditzakegu guztiak era-
bat bertikalak ez badira ere, zulo hauek leize izena dute.
Zulo bertikalak izan beharrean itxura zirkularreko sako-
nune bat ikusten dugunean, krater edo inbutu baten
antzekoak, dolina batekin egin dugu topo, dolinak,
berez, lurpeko sektore bat hondoratzeak gainazalean
adierazpena besterik ez da.
Parkearen barruan Aramotz-Mugarra eta Eskuagatxeko
kararrizko mendiguneek meseta baten itxura azaltzen
dute eta bertan erliebe karstikoaren itxura-mota guztiak
azaltzen zaizkigu: dolinak, leizeak, lapiazak: Hauek guz-
tiak oso paisaia latz eta garratza itxuratzen dute eta pai-
saia honek mesetaren ertzetan, NE isurialdean bereziki,
aldaparik handienak erakusten ditu.

Kararrien karstifikazioa guztiz
loturik dago hidrologiarekin
eta, era berean, harri karstga-
rriaren bolumena zuzenean
lotzen da lurpeko uraren erre-
serba aprobetxagarriekin.
Anboto kararrizko gailurreriak
nagusiki NWrantz drenatzen
du, Atxondoko haranetik.
Garapen karstikoa izan duten
arrezife-kararriek berezko
hidrologia dute, gainazaleko
ur-ibilgurik ez duten arren,
barne-zirkulazioa dute-eta.

Aramotz-Mugarrako mendigunean barne-zirkulazio
honek ondoko ur-sorburuak ditu:
SWko mendipean, Dimako hara-
nean, Orueko iturria  eta NEko
mendipean, Maæarin,
Iturrietakoa: Eskuagatxeko men-
diguneak, berriz, Nrantz,
Maæarirantz eta SWrantz, Indusi
ibaira, drenatzen du.
Iparraldeko isurialdean gainaza-
leko ur-ibilgu egonkorrak
Iæungana eta Iturriotz-Txakurzulo
sakanetako marga buztintsuetan,
iragazkaitzagoak, kokatzen dira.
Sakan hauek Maæaria ibaia eta
Mendiolako errekastoa osatzen
dute, azken honek Elorrio ibaian
husten ditu urak. Elorrio ibaiak,
bestalde, Txareta eta Atxondo
sakanetako urak bildu ditu aurre-
tik.

Ur-ibilgu argirik gabe, Arangio eta Tellaamendiko mendi-
zerretako SEko isurialde-
ek Aramaio ibaian zehar
Deba ibairantz drainatzen
dute.
Ur-sorburu karstikoetako
urak zein arestian adiera-
zitako errekastoetako urek
arro kantauriarreko
Ibaizabal ibaian egiten
dute bat.
Hegoaldeko isurialdean,
ordea, bi errekasto nagusi
dugu: Urkiolakoa eta
Oletakoa, bi hauek Ebro
ibaian husten dute ura,
Urrunagako urtegitik
barrena. Beraz, sektore

hau aro mediterraniarrari
dagokio.

Parkeko harkaitzak itsas animalien zati gogorrak fosilizatzearen ondorio dira. Fosil hauek
aztertzeak milaka urteetan gertatu dena ulertzeko aukera ematen digu. Gure ondarearen

parte dira.

Lapiazaren  sorrera. Karariaren disoluzioa arrailadura-sare baten aldekoa gertatzen da, arrailadura-sare honi diaklasa-sare ere
deitzen zaio. Arrailadura-edo diaklasa-sareeek, oro har, beraien artean ia perpendikularrak diren norantza nagusiak izan ohi
dituzte, gutxi gorabehera bloke angeluzuzenak mugatiz ( 1. argazkia). Disoluzioak eragina izan ahala,  arrailadurak sakondu
eta zabaldu egiten dira eta arestian auipatutako bloke hauek isolatuta geratzen dira (2. argazkia).  Prozesuaren amaierako
fasean harri-basoarekin egingo dugu topo (3.argazkia), harri hauek ubideskak dituzte eta bertikalki ebakita daude, hagin itxu-
ra hartuz. Izatez, harri-baso hau antzinako arrailadura-sarearen gainazaleko disoluzioaren ondorioa da, eskala handian.
Honela sortzen da, beraz, lapiaza, paisaia karstiko baten elementu morfologiko tipikoetako bat. Eskala txikian, ordea, lapiaza
sortzen duten harrien gainazalak hhigaduraren arrasto deigarri eta bereizgarriak ere azaltzen ditu (4. argazkia).

Ur-korronteak kasu honetan kararriaren barruan
sortutako errekasto txikiak dira. Hauetako batzuk
Kantauri itsasoan itsasoratuko dira, beste batzuk
bidaia luzeago egin eta Mediterranioan itsasora-
tuko dira. ArgazkianAsuntzako errekastoa dugu,
Mediterraniora jotzen duten horietako bat.

URKIOLAKO PARKE NATURALEKO PAISAIA KARSTIKOA

1 2

3 4

Oso ezaugarri ezber-
dinak dituzten lan-

dareek eta animaliek,
elkar hartuta, osatzen
dute Urkiolako Parke
Naturala. Ezaugarri
horietako batzuk natura-
ren prozesuen ondorioa
baino ez dira, hau da,
gaur egun ezagutzen
dugun Urkiolako Parke
Naturala elkarren
jarraian gertatu diren
prozesuen emaitza bes-
terik ez da, baina horri
gizakien esku-hartze arinak gehituta. Horrelakoak dira
harkaiztegiak, baso hostoerorkorrak, artadiak eta alde
hezeak., errekak eta putzuak.
Milaka urtetan zehar, gizakion etengabeko eraginak hain-
bat biotopo sortarazi ditu Bizkaiko inguru honetan.
Biotopoon bidez, horrela, jakin dezakegu gizakiek denbo-
ran zehar norainoko eskakizuna ezarri dieten Urkiolako
baliabideei. Baliteke mendi-larrea izatea gizakiak eremu
honetan sortarazitako lehenengo ingurunea. Historian
gertatutako funtsezko aldaketa baten ondorioa izan zen
larre-mota hau, bestela esanda, naturak eskaintzen
zituen berezko uztak bildu ordez planifikatutako produk-
zio segurua ezarri zen.
Beste biotopo batzuk, berriz, gugandik hurbilago daude,

besteak beste, landazabalak. Horietako beste batzuk,
ostera, oraintsu sortutakoak dira ia oso-osorik: ipar
Amerikako jatorria duten koniferen baso-hazkuntzak, ia-
ia, espezie bakarrarekin eratuta daudenak.

Landaretzako larreak Urkiolako Parke Naturalean
Abeltzaintza da larreen sortzailea. Neolitotik aurrera,
Euskal Herriko mendiak etxeko abere askoren egonleku
eta janari-iturri izan dira. Granadua maneiatzeko tradi-
ziozko sistema erabili izan da: sasoi ezegokian, hau da,
neguan, abereak, baserrietan gordetzen dituzte, bai kor-
tetan, bai landetan, eta udaberria heltzean, larre zabale-
tara eramaten dituzte eta, hantxe, erdi larrean erdi etxe-
an, udazkenerarte egongo dira. Horrelako jokabideak
ardi-aziendan (Euskal Herriko eta inguruko bertoko latxa

ardiak) du eragin nabarmenena, baina ez horretan
bakarrik, baita okelatarako behi-aziendan ere, batez
ere bertokoa den herriko behi gorrian eta, neurri txi-
kiagoan, txarolesean eta suitzar arrean; horiei guztiei,
kanpoko behi-aziendarekin sortu den gurutzamendu
berria gehitu behar zaie.
Behi-azienda ez bezala, zaldi-azienda mendiko larre-
etan egoten da urte osoan.
Abere horiek guztiek mendi-aldeetan jan izan dute
mendeetan zehar eta, horregatik, funtsezkoak izan
dira gaurko euskal mendiaren paisaia, eta Urkiolakoa
barruan, moldatzeko. Zuhaitzek, sastrakek eta zuhaix-
kek eremua galdu dute gaur egun, izan ere, beste
zenbait landarek horien tokia hartu baitute, besteak
beste, gramineoek eta hainbat belarkarak. Bi landare-
mota hauek berriz sortzeko duten ahalmena dela-eta,
oso ondo moldatzen dira hausnartzaileen erasora.
Horien eraginez, azkenik, sasoi bateko eremu zuhaiz-
tunak larre bihurtu dira eta, Urkiolari dagokionez, bere
lurraldeko %16 horrela dago.

Mota askotako larreak ditugu parkean, izan ere, litologiak,
topografi kokapenak, tokian tokiko klimak, landareen bes-
telako komunitateak eta abeltzaintza oso bestelakoak bai-
tira toki batean edo bestean. Hala eta guztiz ere, hiru
mota nagusitan sailka daitezke: mendi-larreak, silizikolak
eta albitz-belardiak.
Mendi-larreak oso trinkoak eta laburrak dira; lur sakonak
dituzten aldatsetan, mendi-lepoetan eta mendi-bizkarre-
tan azaltzen dira. Bertan belar ugari sortzen denez eta,
gainera,abereek ederto liseritzen dutenez, larre-mota
hau da aziendak gusturen jaten duena. Sailkapen hone-
tako hiru moten artean bera
da udako lehorteek gutxien
erasotzen dutena.
Horregatik, inguruko bela-
rrak horiztatzen diren bitar-
tean, mendi-larrea berde-
berde egoten da uda parte-
an ere. Esan liteke, hortaz,
hariztien, artadien eta, batez
ere, pagadien ordezko lan-
daretza moduan jarduten
dutela.
Hona hemen larre hauen
espezie adierazgarrienak:
arrauka, hirusta zuria, plan-
tain ertaina. Danthonia
decumbens, Agrostis capi-
llaris eta Carex caryophy-
llea. Abeltzaintzaren eragina
hain handia ez den lekuetan,
espezie horiek mosaikoak
osatzen dituzte beste landa-
re-mota batzuekin edo, oste-
rantzean, zenbait ale har-
tzen dituzte. Horrela, asko-
tan, txilarra eta albitz-belarra
topa dezakegun txilardi kaltzi-

kolekiko ukialdeetan; txilardiekiko elkarrekintza-aldeetan,
berriz, iratze arrunta eta bestelako txilar batzuk. 
Ikusgarria da zer gertatzen den lareetan sartzen diren
zuhaixkekin, batez ere abeltzaintzaren eragina oso han-
dia den lekuetan. Aziendak erasota, zuhaixken adaburuak
biribildu egiten dira eta adarkatze-sistema bihurri eta
estua hartzen dute, izan ere, animaliek kimatu egiten
dituzte adarren mutur xamurrak eta orri urtsuenak eta,
horrela, kanporantz doazen adarren garapena galarazten
da. Horren ondorioz, landareek adaburuaren barrualde-
rantz garatu behar dituzte beren adarrak. Gorostia da,

hain zuzen ere, egoera horretara
ondoen moldatzen den landarea
eta orri-dimorfismoargia erakus-
ten du: beheko orriak, errazago-
ak direnez jateko, arantzez josita
egoten dira eta, goikoak, berriz,
belarjaleen eskura ez daudenez,
ez da arantzaren beharrik eta
horien ertzak ia-ia gorabeherarik
gabekoak izaten dira.
Mota honetako landareak nonahi
aurki daitezke parke osoan,
batez ere mendebaldean. Gure
inguru honetan aipagarriak dira
A s u n t z a - Z a b a l a n d i n ,
Mugarrakolandako, Larranoko
eta Iturriozko mendi-lepoetan eta
Eskuagatx eta Leunganan dau-
den landareak.
Larre silizikoletan oso espezie
gutxi daude, eta direnak gogo-
rrak dira. Lur argal eta pobreetan
bizi dira, hareazko substratuen
gainean, gailurretan eta aldats
garaietan. Batez ere, inoiz paga-

di silizikolak eta ameztiak izan
diren lurretan agertzen dira.

Helictotrichon cantabricum gramineo handia da.
Zurtoinetan azaltzen dituen tinda gorriei esker
errez ezagutarazten da espezie hori.

Hesiek, lurrak ata jabegoak mugatzeaz gain, espazioaren
erabilera ezberdinak bultzatzen dituzte.

URKIOLAKO PARQUE NATURALEKO LANDARETZA ETA FAUNA

UR
KI

O
LA

KO
 P

AR
KE

 N
AT

UR
AL

A
FA

UN
A 

ET
A 

FL
OR

A



14
EH 61 Zk.

UR
KI

O
LA

KO
 P

AR
KE

 N
AT

UR
AL

A
FA

UN
A 

ET
A 

FL
OR

A

izan ez, esan liteke bera dela habitat honeta-
ko espezierik adierazgarriena. Zelanbaiteko
hezetasun-maila duten larreetan bizi da,
batez ere putzu iragankor ugarien inguruan
daudenetan, izan ere, inguru honetako prezi-
pitazio-maila handia dela eta, horrelako putzu
asko eta asko daude Urkiolako mendi-laree-
tan. Aipatutako sugandilak zergatik diren hain
ugariak pentsatzen hasita, esan beharko
genuke Urkiolako zenbait klima-ezaugarri
egokiak direla espeziearen biologiarako, bes-
teak beste, urte osoan dagoen hezetasun-
maila handia. Urkiolan izaten den prezipita-
zioak, handia izan arren, ez ditu sugandilen
joan-etorriak galarazten; euripean egotea ez
da oztopo. Udako egun berotsuenetan, espe-
zieak behar duen hezetasuna mendi-multzo-
ko laino ugariek ematen diote, baita ihintzak
ere; sugandilaren bizitza-zikloa zenbait belarren artean
gertatzen denez,landare horiek harrapatzen duten ihin-
tzak hezetasun-ekarpen handia egiten dio animalia
horri. Europako erdialdeko baso hostoerorkorretako giro
heze eta epeleko espezie adierazgarria da sugandila
bizierruela. Giro horiek hain zabalduta daudenez
Urkiolako Parke Naturalean, Mediterraneo aldean izaten
diren alde xerikoak ekiditen dira horrela.
Sugandila ondo moldatu da ingurune hozkaretara, eta
hortik datorkio berezitasunik behinena: sugandilak guztiz
edo ia-ia garaturik munduratzen ditu kumeak, saurio
gehienek ez bezala, berauek obiparoak dira-eta.
Urkiolako mendi-larreetan badira beste narrasti batzuk,
oso ugariak direnak: horma-sugandila (Podarcis muralis)
eta suge gorbataduna (Natrix natrix). Narrasti horiek ingu-
rune honetan bizi dira, eta zuzeneko lotura dute belardi

hauetan tarteka azaltzen diren kararri-azaleramenduekin.
Horma-sugandila oso zabalduta dago Urkiolan. Haitzen
gainean bizi da eta intsektu nahiz bestelako ornogabe
ugari harrapatzen ditu jateko. Azaleramenduko harkaitzek
arrakalak eta zirrikituak eskaintzen dizkiete sugandilei;
horien bidez babesa lortzen dute, batetik, harrapariekiko
eta, bestetik, euriaren moduko gorabehera metereologi-
koekiko. Baina ez hori bakarrik, zirrikitu horiei esker,
udako egunetako eguerdi parteko orduetan izaten diren
tenperatura garaiek ez diete hainbesteko eraginik egiten,
bestela ezingo bailukete jasan. Horixe da, beraz, gorpu-
tzaren tenperatura kontrolatzeko dituzten metodoetako
bat.
Suge gorbataduna ere mendi-lareetan bizi da, nahiz eta
duen banaketak zerikusi handiagoa izan zuhaixkekin,
aipatutako harkaitzekin baino. Biotopo honetako zuhaixka
gehienak txilarrak dira, eta suge horrek horretantxe gara-

tzen du bere zikloa. Narrastiak metro
pasatxoko luzera du heldua denean.
Ingurune hozkara eta hezeetara ego-
kituta dago, nahiz eta bere kide den
suge biperakararen ur-ekanduak lortu
ez. Gehienbat, anfibio koskorrak jaten
ditu, hala nola apoak eta igelak; zen-
bait lekutan anfibio hauek oso ugariak
dira, guztiz hazi bitarteko neurri ezber-
dinak dituztela.
Mendi-larreetan dagoen hegazti-
fauna, batez ere, inguru hauetako
baliabideez elikatzera etortzen da.Izan
ere, hiru hegazti-espeziek baino ez
dute habirik egiten Urkiolako zelaie-
tan: pitxartxar burubeltza, buztanzuri
arrunta eta mendi-txirta. Hiru espezie-
ok txikiak eta intsektu-jaleak dira.
Pitxartxar burubeltzak txilar edo otea-

Oro har, larre hauek osatzen dituzten espezieen
kopurua txikia da. Horien artean, gramineo bat da
nagusi (Agrostis curtissii): orri txiki, latz eta estuen
multzoak eratzen ditu. Landare horiekin batera,
halako lur pobreetan bizitzeko gauza diren beste
landare batzuk azaltzen dira: zazporria, Galium
saxatile, Festuca nigrescens, baita zenbait txilar
ere, batik bat ainarra arrunta.
Parkearen barruan, gailurretan aurki ditzakegu,
besteak beste, Urkiolagirren, Saibigainen, baina
baita Tellamendiko usategien aldean ere.
Albitz-belardietan gramineo bat da nagusi: albitza.
Orri zabalak, luzeak eta gogortuak ditu, eta ertzak
ebakikorrak dira. Euskal Herriko landarerik heda-
tuenetako bat da albitza.Ederto kolonizatzen ditu
lur biluziak eta, gainera, bere eremuan surik gerta-
tuz gero, errez-errez sortzen da berriro. Albitz-
belardiak bazter-guneetan egoten dira bereziki:
ezpondetan, aldats gogorretan, suak hartutako
lurretan, aziendak larratzen duen inguruetan, baso-
soiluneetan... Albitzarekin batera bizi diren beste landa-
re batzuk ere badira, besteak beste, arrauka, alka-bela-
rra, Centaurea debeauxii eta Agrostis capillaris.
Larre hauek agertzen badira, seinale abeltzaintzaren
eragina txikia dela. Aziendaren larratzea handitu egiten
bada, ostera, larre mesofiloaz
egiten da berba. Larre mesofilo-
an askoz ere albitz gutxiago
antzeman daiteke, baina belar-
komunitatean sartzen diren
espezieen kopurua handiagoa
da: ezpata-plantaina, txibiritak
edo basabitxiloreak, Lotus corni-
culatus, Hieracium pilosella...
Albitz-belardiak eta larre mesofi-
loak baseetan joriak diren subs-
tratuetan topa ditzakegu, eta beti
harizti, pagadi eta artadien
zuhaitz-segidarekin harremane-
tan.
Larre-mota honek Urkiolako
Parkeko azaleraren %8 betetzen
du. Hona hemen larre hau erre-
zen aurki daitekeen lekuak:
Larrano-Anbotoko mendi-lepoko
ipar-aldatsa, Alluizko hego-alda-
tsa eta Aramotz mendi-multzoko
mendi-oina. 

Faunako larreak 
Gizakiak antzin-antzinean sortu
zuen biotopo artifizial hau eta,
horretarako, mendiko basoa
hartu zuen abiapuntu. Hortaz,
izan duen sorrera eta estaltzen

duen lur-eremua nahikoa txikia dela-eta, bertan dagoen
faunak, oro har, harreman handi-handia du bere ingu-
ruan dauden biotopoekin eta, batez ere, sorlekua izan
zuenarekin.
Horrela, gune ireki hauetan harkaiztegietako fauna eta

basoaldeetako fauna
elkarrekin bizi dira. Bi
fauna hauekin batera,
halaber nahikoa
zuhaixka duten beste
gune ireki batzuetako
berezko fauna ikus dai-
teke.
Egoera horrek zerikusi
handia du parkeko men-
diko lareek duten koka-
gunearekin. Asuntzako
eta Zabalandiko zelaien
arteko mendi-larreak
osatzen duen bidea da,
hain zuzen ere, Oletako
basoa eta Alluitz-Anboto
mendi-multzoko har-
kaiztegia alde banatan
uzten dituena. Biotopo
bietatik hartzen du
fauna.
Nahiz eta sugandila
bizierruela (Lacerta vivi-
para) txikia izan (15-18
cm-ko) narrastia da)
goi-mailako ornodunen
parean eta bere mugi-
menduak eta gorputz-
kolorea bat ere nabariak

Campanula glomerata.

Txilarrak (Erica vagans) polinizazio-estratejia bita-
rikoa erabiltzen du intsektu eta haizearen bidez.

Urkiolako larre-tokietako narrastiak ugariena sugandila bizierruela da (Lacerta
vivipara) Europako alde epeko faunaren ordezkari jatorra da espezie hau.

tako bat da. Inguru honetan
lursagu piriniarra ere bizi da.
Espezie bi horiek jatorri palear-
tikoa dute eta Penintsula
Iberikoko Kantauri-aldea da
beren hedapen-mugetako bat;
mendebaldetik, berriz, larre-
lursagua Siberia eta
Txinaraino du irispide. Lursagu
piriniarra Pirinioetako ende-
mismoa da eta, hortaz, mendi-
multzo horren alde bietan ditu
kideak. Animalia horiek, hasie-
rako hurbilpenean, halako
antza dute saguekin, baina
zenbait berezitasun morfologi-
kok familien arteko bereizga-
rriak ezartzen dituzte.
Lursaguak arbikolidoen familia-
koak dira eta saguak muridoen
familiakoak. Taxonomi sailka-
penari buruzko literatura hau
guztia nahitaezkoa da honela-
ko animaliekin lan egiten dene-
an, izan ere, jende gehienak ez
baititu animalia horiek ezagu-
tzen eta, bestalde, arbuioa
sortzen duten espezieak baiti-
ra, gainera, etorkizunari begira
hobetzeko zantzurik ez dute-
nak. Horri dagokionez, anima-
lia hauen taxonomia aztertzeko
erabiltzen den ezaugarri baka-
rra Rodentia ordenakoa izatea
da, haau da, guztiak karraska-
riak izatea.
Hona hemen lursaguen ezau-
garri behinenak; gorputz trin-
koa, ia-ia leporik bereiztu
gabea, belarriak ezer gutxi
igartzen zaizkie ileen artetik,
musturra oso borobila, buztan
laburra eta begi txikiak. Bai
larre-lursagua, bai gainerako
lursaguak, karaskari belarjale
hutsak dira eta, hortaz, belar-
hornidura ona eskaintzen
duten inguruneetan kokatzen
dira. Bizkarraldeko ileak nabar
gorrixkak dira, baina alboak
argiagoak eta sabelaldea gris
argia. Ornodun askok jaten
dituzte aipatutako karraska-
riak: suge gorrietatik hasi eta

azerietaraino, urubiak eta bela-
tzak, zapelatzak eta hontzak.
Karraskariek jasan behar duten
harrapatze-arrisku handia dela-
eta, espezieak jaiotze-tasa ikara-
garri areagotu behar izan du iraun
ahal izateko. Gainera, animalia
horiek bi hilabete izanda ugaltzeko
gauza izateak, horrek lagundu egi-
ten dio espeziearen iraunarazteari. 
Sator arruntak lurrazalean uzten
dituen arrastoen arabera, esan
liteke Urkiolak goranzko popula-
zioa duela ugaztun txiki honi dago-
kionez. Jakina denez, lurpean bizi
eta elikatzen dira animalia hauek
eta, horregatik, parkeko mendi-
belardi guztietan azaltzen dira
satorrek eragindako ohiko lur-
pilak, lur azpitik ateratako lurrare-

A ren oinarrian egiten du habia,
larreen inguruetan. Landare
horien adar garaienetik behin eta
berriro jaulkitzen du bere kantua
eta, gainera, buztana, hegoak eta
gorputz osoa dardara batean
mugitzen ditu eta, tarteka, ondoko
adarretara egiten du jauzi. Mendi-
larrean habia egiten duten hiru
espezieetatik hauxe da Urkiolan
urte osoan geratzen den bakara;
hala ere, neguaren gogorrak
Urkiolako behealdeko landazaba-
letara bultzatzen ditu espezie
honen ale asko eta asko. Neguko
hilabeteak gure latitudeetan ema-
ten dituzten hegazti intsektu-jale
askorekin gertatzen den bezala,
pitxartxarrak ere intsektuak jaten
ditu udaberritik udara bitartean eta
udazkenean, berriz, baiak ditu jan-

gai, izan ere, sasoi horretan intsektuen kopurua urritzen
da-eta.
Goi-larreetako zenbait lekutako kararri-azaleramenduek
osatzen duten paisaia ez litzateke bera izango udabe-
rrian eta udan buztanzuri arruntik izango ez balitz.
Hegazti hauek zutunik egoten dira harkaitz txikien gaine-
an intsektuen zain. Ale arretik ale emera badute alderik:
bizkarraldea gris hitsa da arretan eta, emeetan, ostera,
ilunagoa; ipurtxuntxurra dute; buztanaren oinaldea zuria
da eta muturraldea beltza sexu bietan. Saharaz gaindiko
migratzaile hauek martxoaren bigarren hamabostalditik
irailerarte egoten dira parkean. Habia egiten duten
hegaztien artean, hauxe da biotopo honetako espezie
adierazgarriena, izan ere, Urkiolan baldin badaude ber-
tan dagoen giroagatik baita. Behegainean, zehazki
talaia-harkaitzen oinaldean, egiten dituzte habiak, eta
harkaitz hauen inguruan sortzen diren landare txikiek
babes ematen diete habiei.
Mendi-larreak, beraz, espezie habigileez gain, baliabide
trofikoen bila doazen espezieak ere hartzen ditu bere bai-
tan. Espezie horiek habia inguruko biotopoetan egiten
badute ere, kanpoko beste biotopoetan bilatu behar dute
janaria. Horrelako joera dute ondoko hauek: sai zuria,
belatxinga mokogorria, belatxinga mokogorria edo sai
arrea. Lau espezieok lotura handia dute harkaiztegiare-
kin: bertan egiten dute habia eta, azken hiruen kasuan,
bertako hormetan eta erlaizetan bizi dira bizitza osoan.
Oso hurbiletik zelatan egon baina bere eremutik kanpo
ehizatzen duen fauna garrantzitsu honen goi-zelaietan
kokatzen den azienda du elikagai.
Parkean aurkitu diren hiru lursaguetako bat larre-lursa-
gua da: mendi-larrean dagoen mikrougaztunik ugariene-Sator arrunta (Talpa europaea) parkeko edozein lekuetan

ikus dezakegu. Bizitzeko lurra aurkitzen duen lekuan, han-
txe azalduko dira sator-metak.

Larre-lursagua (Microtus agrestis). 

Buztanzuri arrunta (Oenanthe oenanthe). 

Ugaztun gehienek gaueko bizimodua dutenez, zaila izaten da horiek ikusten.
Mikrougaztunen kasuan, gainera, dituzten neurriak direla-eta, askoz ere zailagoa

da. Argazkian, lursagu piriniarra dugu (Microtus pyrenaicus.

Pitxartxar burubeltza (Saxicola torquata). Mendi-txirta. (Anthus spinoletta).



Harkaiztegia da Urkiolako osagairik
ikusgarriena. Anboton bukatzen

diren kararrizko azalera ikaragarriek par-
keko eremuaren %20 osatzen dute.
Azalerotan harkaitz-morfologia ugari
ikusten dira: arrakalak, ordokiak, laba-
rrak, lapiazeak... Egitura horiek haitza
moldatu eta pilatzearen emaitza dira,
ondorioz, Urkiolako oraingo erliebea
ematen dutenak. Barietate geomorfolo-
giko horrek landare-ugaritasun handia
sortarazten du, izan ere haitzak eskain-
tzen dituen txoko ezberdinen egokitza-
penek horretarako bide ematen baitute.
Ugaritasun hori espezieen kopuruan
antzematen da, baina baita endemikota-
sun-maila garaian ere, hain zuzen ere,
parkeko unitate guztien artetik garaiena.
Harkaitzetako espezie baten ikuspuntu-
tik, hormatzarrek irlak balira bezala joka-
tzen dute eta, horrela, bertan bizi diren
komunitateen irla-izaeraren ondorioz
sortzen da aipatutako endemikotasun-
maila. Irla horiek irla-arku baten barruan
sartuko lirateke: arkuak •kontinenteakŽ
edo •lehorreko inguruakŽ lotuko lituzke,
hau da, Pirinioak eta Kantauriko mendi-
multzoa. Mendi-lerro horretan hormen
eta harkaiztegien segida dago eta, ber-
tan, landaretza-mota honen gehienezko
ugaritasuna gertatzen da. •KontinenteŽ
horien artean behealdeetako eta lautade-

tako •itsasoaŽlegoke.

Harkaitzei lotuta, baina
ez hormei, harri-larreak
dira gehien ikusten dire-
nak. Espazioa dela-eta
beste landare-komunita-
teekin izandako borroka-
ren ondorioz, lur argale-
nak egokitu zaizkie harri-
larreei: gune irekiak,
lehorrak eta eguzkitsuak
dira. Lur sakonenak,

ostera, beste larre
batzuek, mendi-larreak

eta albitz-belardiak, aurretxilardiek eta
harri-arantzadiek betetzen dituzte.

Komunitate honetako landare-ugarita-
suna hain handia denez, ekologia alde-
tik balio handia hartu du komunitateak.
Egoera horietako landare adierazga-
rriak hauexek dira: arrauka (Festuca
rubra, Thymus praecox, Acinos alpinus,
Helianthemum nummularium.
Landareokin batera, beste batzuk azal-
tzen dira; horietako batzuk ala besteak
azalduta seinale faktore batek ala bes-
teak eragin duela. Artzaintzaren eragina
gogorragoa den tokietan plantain ertai-
na eta Mendicago lupulina agertzen
dira. Lurzoruak lehor-lehor eginda dau-
den tokietan, ostera, koeleria vallesia-
na, Carex humilis eta Fumana spachii

espezieak azaltzen dira. Urteko
zenbait espeziek Erophila verna
eta Aphanes arvensis ordokiak
badirela adierazten dute. Ordoki
horiek oso lur argalak eta harea-
tsuak dira eta, bertan bereziki,
udako lehortea gogorra da.

Harkaitzari lotutako espezieen
artean komunitate hori da uga-
riena. Urkiolako Parke
Naturaleko azalera handia bete-
tzen du, azalera osoaren %15
gutxi gorabehera. Kararrizko
mendi-multzoetako mendi
garaienetan hedatzen da batez
ere. Ondoko leku hauek dira
komunitatea ikusteko alderik
onenak: Aramotz mendi-mul-
tzoa, Anboto-Alluitz tontorreriako
hego-aldatsa eta Eskuagatx
mendi-multzoa.

Haitza nagusi den lekuetan
horma bertikalak azaltzen dira
eta, mikrotopografiaren arabe-
ra, bertan bizi diren landare-
komunitateak ugariak dira.

Hormatzarretako arrakala eta
pitzaduretan zenbait landare
agertzen dira, eta horien sus-
traiak ondo moldatzen dira
harkaitzetako zirrikitu eta zulo-
etara. Leku horietan, nahiz eta
lur argala izan, badira zelan-
baiteko hezetasuna adieraz-
ten duten iratze batzuk:
Asplenium viride, Polystichum

lonchitis, xardin-belar
beltza, iturri-belar zuria
eta Cystopteris fragilis.
Iratze horiekin batera
beste landare adieraz-
garri hauek agertzen
dira: Saxifraga trifurcata,
Saxifraga paniculata,
Erinus alppinus eta
beste batzuk.

Labar goienetan eta ilu-
nenetan izaten dira ingu-
rugiro-baldintza freskoe-
nak. Espezie hauek

Pirinioetako eta
Kantauriko mendi goiene-

tan dute hedadurarik onena. Horrelako egoe-
retan topatzen ditugu Potentilla alchemmilloi-
des lore zuriak eta horiekin batera hiru espe-
zie endemiko: kuku-belar bat (Aquilegia pyre-
naica), anemona bat (Anemone baldensis
pavoniana), ginbaildun bat (Dethawia tenui-
folia).

Hormetako erlaitz eta ordoki txikiek lur argal-
argala dute ezaugarritzat; lur horretan bizi-
rauten dute oso-oso espezializaturik dauden
zenbait landare: inguru hauetan oso errez
ezagutzen den gramineo bat, Sesleria albi-
cans alegia, zurtoinaren oinarriaren inguruan
orri iharren leka berezia du, Globularia nudi-
caulis, lore-elkarte urdinak ditu, Carex sem-
pervirens, eta abar.

Dolinetako hondoetan eta lapiaz heze eta
itzaltsuetan metatu egiten dira orbelen eta

Saxifraga paniculata landareek ezaugarri berezia dute: orr iek kaltzio karbonatozko
bilguneak dituzte ertzetan.

Astxiki/Alluiz/Anboto mendi-lerroa leku egokia da
harkaitzetan bizi diren espezieentzat.

Ira-belar horia (Aconitum lamarckii) parke-
ko lore pozoitsuenetako bat da.

Mitxoleta horia (Mecanopsis cambrica) parkeko oso leku zehatzetan
baino ez da azaltzen, hain zuzen ere, bertako labar-oinetan.  Zail izaten
da topatzen.

LANDARETZAKO HARKAIZTEGIAK URKIOLAKO PARKE NATURALEAN


